
	[bookmark: _Hlk69199583]1. ՀՀ Բարձր տեխնոլոգիական արդյունաբերության նախարարություն

	19.02.2024թ.

	
	N 01/09.1/1792-2024

	[bookmark: _Hlk159942406]ՀՀ բարձր տեխնոլոգիական արդյունաբերության նախարարությունն առաջարկություններ և դիտողություններ չունի:
	 Ընդունվել է։ 

	2. ՀՀ Ֆինանսների նախարարություն
	23.02.2024թ.

	
	N 01/2-1/4097-2024

	   Ս.թ. փետրվարի 19-ի Ձեր թիվ 01/2565-2024 գրությամբ ներկայացված՝ Հայաստանի Հանրապետության կառավարության 2019 թվականի փետրվարի 21-ի թիվ 124-Ա որոշման մեջ փոփոխություն կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծով առաջարկվում է 2019 թվականի փետրվարի 21-ի թիվ 124-Ա որոշման մեջ կատարել փոփոխություններ: Մասնավորապես, նախատեսվում է «Էկոս» ազատ տնտեսական գոտում որպես շահագործող՝ «Էկոս-Մ» փակ բաժնետիրական ընկերության (այսուհետ՝ Ընկերություն) վկայականի գործողության ժամկետը երկարացնել ևս 5 տարով, չնայած այն հանգամանքին, որ Ընկերության կողմից ներկայացված հայտի (այսուհետ՝ Հայտ) քննարկման ժամանակ հաձնաժողովի անդամների մի մասը (այդ թվում նաև՝ ՀՀ ֆինանսների նախարարությունը) դրական դիրքորոշում չի հայտնել՝ նշելով, որ այդ հարցն անհրաժեշտ է քննարկել ֆինանսատնտեսական նախարարական կոմիտեի նիստում։
Այդ կապակցությամբ, հայտնում ենք, որ ՀՀ ֆինանսների նախարարության կողմից Հայտի քննարկման ժամանակ ներկայացված դիրքորոշումը (ներկայացված է Նախագծին կից եզրակացության մեջ), այդ թվում նաև՝ Հայտը մերժելու համար որոշում կայացնելու նպատակով Հանձնաժողովին տրված լիազորության դրույթի իրավական որոշակիության վերաբերյալ դիրքորոշումը հստակեցնելու անհրաժեշտությունը, շարունակում է մնալ անփոփոխ։ Հետևաբար, գտնում ենք, որ վերոնշյալ հարցերն անհրաժեշտ է հասցեագրել և քննարկել ֆինանսատնտեսական նախարարական կոմիտեում։
	 Ընդունվել է։ 

	3. ՀՀ Պետական եկամուտների կոմիտե

	27.02.2024թ.

	
	N 01/3-2/12085-2024

	[bookmark: _Hlk160026297]Առաջարկություններ չկան
	 Ընդունվել է։ 

	4. ՀՀ Արդարադատության նախարարություն

	28.02.2024թ.

	
	N /27.0.01/7731-2024

	1. [bookmark: _Hlk158109920][bookmark: _Hlk147241560]	«Հայաստանի Հանրապետության կառավարության 2019 թվականի փետրվարի 21-ի N 124-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է  Հայաստանի Հանրապետության կառավարության 2019 թվականի փետրվարի 21-ի «ԷԿՈՍ-Մ» փակ բաժնետիրական ընկերությանը «Էկոս» ազատ տնտեսական գոտու շահագործողի թույլտվություն տրամադրելու մասին» N 124-Ա որոշման 2-րդ կետում «5» թիվը փոխարինել «10» թվով, որի արդյունքում շահագործողի թույլտվության գործողության ժամկետը երկարաձգվելու է 5 տարով:
«ԷԿՈՍ-Մ» ՓԲԸ-ի կողմից Էկոնոմիկայի նախարարություն ներկայացված՝ «Էկոս» ազատ տնտեսական գոտու շահագործողների ռեեստրում ներառվելու վկայականի գործողության ժամկետի երկարաձգման հայտի ուսումնասիրման արդյունքում Ազատ տնտեսական գոտիների հարցերով միջգերատեսչական հանձնաժողովի թվով 7 անդամներն իրենց դիրքորոշումների շրջանակներում ուշադրություն են հրավիրել սկզբնական և հերթական հայտարարագրերի տարբեր բաժիններում արտացոլված տվյալներում նշված թվային ցուցանիշներում առկա բացասական շեղումներին (թեև որոշ ցուցանիշների մասով առկա են եղել նաև դրական շեղումներ, որոնց մասին նշված է եզրակացության մեջ), որի արդյունքում հանձնաժողովի անդամների կողմից հիմնականում առաջարկվել է հայտը մերժելու կամ բավարարելու հարցը քննարկման առարկա դարձնել ֆինանսական նախարարական կոմիտեի նիստում:
Միաժամանակ, քննարկման առարկա դարձնելով Հայաստանի Հանրապետության ֆինանսների նախարարի տեղակալի դիտարկումները, որոնց համաձայն Հայաստանի Հանրապետության Կառավարության 2019 թվականի հունիսի 6-ի N 727-Ն որոշման (այսուհետ՝ Որոշում) N 3 հավելվածի 21-րդ կետից պարզ չէ, թե Որոշմամբ Հանձնաժողովին տրված է արդյոք լիազորություն Հայտը մերժելու մասով որոշում կայացնելու համար, թե այդ կետով հստակ սահմանվում է, որ եթե առկա են շեղումներ, ապա Հայտը մերժվում է, հարկ ենք համարում անդրադառնալ հետևյալ իրավակարգավորումներին.
Որոշման N 3 հավելվածի 16-21-րդ կետերի համաձայն՝ 
«16. Ազատ տնտեսական գոտու շահագործողների ռեեստրում ներառվելու վկայականի գործողության ժամկետը կարող է երկարաձգվել շահագործողի դիմումի հիման վրա, եթե միաժամանակ պահպանվում են հետևյալ պայմանները`
1) շահագործողը չի փոխում վկայականով սահմանված գործունեության տեսակը.
2) դիմել է վկայականի գործողության ժամկետի ավարտից, ոչ ուշ, քան 2 ամիս առաջ:
17. Վկայականի գործողության ժամկետը երկարաձգելու համար շահագործողը լիազոր մարմին է ներկայացնում հետևյալ փաստաթղթերը՝
1) դիմում.
2) սկզբնական հայտարարագիր.
3) կազմակերպչի կողմից տրամադրված տեղեկանք շահագործողի հետ պայմանագիրը երկարաձգելու համաձայնության վերաբերյալ:
18. Լիազոր մարմինը դիմումն ստանալուց հետո 1 աշխատանքային օրվա ընթացքում այն էլեկտրոնային եղանակով ուղարկում է հանձնաժողովի անդամներին: Հանձնաժողովի անդամները հայտն ստանալուց հետո 3 աշխատանքային օրվա ընթացքում ուսումնասիրում են ներկայացված փաստաթղթերը՝ ելնելով կարգով սահմանված չափանիշներից, և էլեկտրոնային եղանակով ներկայացնում են դիմումի վերաբերյալ դիրքորոշում:
19. Դիմումի վերաբերյալ համապատասխան եզրակացությունը ներկայացվում է Հայաստանի Հանրապետության կառավարություն` քննարկման, ոչ ուշ, քան հայտն ստանալուց հետո 7 աշխատանքային օրվա ընթացքում:
20. Հայաստանի Հանրապետության կառավարությունը եզրակացությունն ստանալուց հետո 15 աշխատանքային օրվա ընթացքում՝
ա. ընդունում է համապատասխան որոշում դիմումը բավարարելու կամ մերժելու վերաբերյալ, և
բ. դրա մասին տեղեկացնում է լիազոր մարմնին:
21. Դիմումը մերժելու հիմք է շահագործողի գործունեության ընթացքում օրենքի 7-րդ հոդվածի 10-րդ մասի 2-րդ կետով սահմանված հիմքերի առկայությունը:»:
Նշված իրավակարգավորումներից պարզ է դառնում, որ դիմումը բավարարելու կամ մերժելու վերաբերյալ համապատասխան որոշումը կայացնում է Հայաստանի Հանրապետության կառավարությունը՝ հանձնաժողովի եզրակացության հիման վրա: 
Միաժամանակ, 21-րդ կետի համաձայն՝ դիմումը մերժելու հիմք է շահագործողի գործունեության ընթացքում օրենքի 7-րդ հոդվածի 10-րդ մասի 2-րդ կետով սահմանված հիմքերի առկայությունը:
«Ազատ տնտեսական գոտիների մասին» օրենքի (այսուհետ՝ Օրենք) 7-րդ հոդվածի 10-րդ մասի 2-րդ կետի կարգավորումների համաձայն՝ Շահագործողների ռեեստրից շահագործողը հանվում է հետևյալ հիմքերից որևէ մեկի առկայության դեպքում (…) 2) Կառավարության որոշմամբ` հանձնաժողովի եզրակացության հիման վրա` լիազոր մարմնի ներկայացմամբ`
ա. հերթական հայտարարագրում կեղծ կամ ոչ ճշգրիտ կամ աղավաղված տվյալներ ներկայացնելու, դրանք լիազոր մարմնի կողմից հայտնաբերվելու և շահագործողին դրա վերաբերյալ ծանուցելու օրվանից 10-օրյա ժամկետում շահագործողի կողմից ճշգրիտ հայտարարագիրը լիազոր մարմին չներկայացնելու դեպքում,
բ. տվյալ ժամանակաշրջանի համար հերթական հայտարարագրերի թվային ցուցանիշների հանրագումարի սկզբնական հայտարարագրի թվային ցուցանիշներից առնվազն 20% բացասական շեղման դեպքում: Շահագործողը հանվում է շահագործողների ռեեստրից` լիազոր մարմին հերթական հայտարարագիրը ներկայացնելուց հետո՝ 3-ամսյա ժամկետում, շահագործողի կողմից շեղումը չվերացնելու և շեղումը վերացնելու մասին տեղեկատվություն չներկայացնելու դեպքերում:
Վերոնշյալ իրավակարգավորումների բովանդակային վերլուծության արդյունքում պարզ է դառնում, որ հանձնաժողովի կողմից ներկայացվող եզրակացության մեջ Օրենքի 7-րդ հոդվածի 10-րդ մասի 2-րդ կետով սահմանված հիմքերի առկայության վերաբերյալ համապատասխան փաստարկների առկայության դեպքում Կառավարությունն իրավասու է որոշում կայացնել դիմումը մերժելու վերաբերյալ: Միևնույն ժամանակ, հարկ է նշել, որ թեև Նախագծին կից ներկայացված եզրակացության մեջ հանձնաժողովի անդամների կողմից արձանագրվել է Ընկերության կողմից ներկայացված սկզբնական և հերթական հայտարարագրերում նախատեսված աշխատատեղերի թվային ցուցանիշների բացասական շեղում, սակայն անհրաժեշտ է ուշադրություն հրավիրել այն հանգամանքի վրա, որ միայն թվային ցուցանիշների բացասական շեղման առկայությունը բավարար հիմք չէ դիմումը մերժելու և շահագործողների ռեեստրից շահագործողին հանելու համար: Տվյալ դեպքում պետք է առկա լինի նաև Օրենքի 7-րդ հոդվածի 10-րդ մասի 2-րդ կետի «բ» ենթակետով սահմանված մյուս պայմանը, այն է՝ շահագործողը հանվում է շահագործողների ռեեստրից` լիազոր մարմին հերթական հայտարարագիրը ներկայացնելուց հետո՝ 3-ամսյա ժամկետում, շահագործողի կողմից շեղումը չվերացնելու և շեղումը վերացնելու մասին տեղեկատվություն չներկայացնելու դեպքերում։

	2.	Նախագծի վերաբերյալ առկա է նաև հետևյալ դիտարկումը՝ Հայաստանի Հանրապետության կառավարության 2019 թվականի փետրվարի 21-ի «ԷԿՈՍ-Մ» փակ բաժնետիրական ընկերությանը «Էկոս» ազատ տնտեսական գոտու շահագործողի թույլտվություն տրամադրելու մասին» N 124-Ա որոշման նախաբանում «Հայաստանի Հանրապետության կառավարության 2011 թվականի հոկտեմբերի 13-ի N 1521-Ն որոշման N 2 հավելվածի 5-րդ կետը» բառերն անհրաժեշտ է փոխարինել «Հայաստանի Հանրապետության Կառավարության 2019 թվականի հունիսի 6-ի N 727-Ն որոշման» համապատասխան դրույթով՝ նկատի ունենալով, որ Հայաստանի Հանրապետության կառավարության 2011 թվականի հոկտեմբերի 13-ի N 1521-Ն որոշումը 2019 թվականին ուժը կորցրած է ճանաչվել:
	Ընդունվել է։



